
‘ringan hintgan ru ssyun inlungan rgyax nku ita Tayan

mwwawi kwara rrgyax ru pyux kkrahu kkthuy na kkhoni ga, kiy
pbkuw sku lhlahuy nku ss’ka rrgyax, kyan utux wawi ru memaw I’ngu ttxan
ru siy ga wayan mkkaraw sku babaw kayan nku rrgyax, lalu nya ga Papak
Wa’a. kwara lhlahuy na rrgyax ru knxan na binkisan slali Tayan hiya mga,
ssyun balay inlungan ru niwan hiya ku muwah pkmumu rngu nku ita na
Tayan.

wayan pungan nku yuwaw binkis slali maha, kyan utux kinrahu balay
yamay mki sku rgyax na Papak Wa’a, siy tbah mhtuw sa utux la’i tmalung
ru utux la’i knerin ga kahun sku zik na yamay, m’yanux sku mkraya na
Lyung Penux ru Lyung Matarasiy ga niya mstna na hbun rrgyax; mtsway
hani ga 'ngyat balay m’umah ru ba’un naha kwara ku kinyanux ’sinuw ru
linhuyan na kkhawni ki kk’man, memaw blay balay ku k’yanux naha mki
kya.

kyan utux ryax Inglung ku sway knerin maha, abas ta m’yanux sku
babaw rhyan hani, atuna yeyuytas ru yeyaki laha lga, ungat lku kinbahan
naha mki sku layla babaw ryax ga pkusa ta nanu laha Ipi? nanu asa ku

kyalun sway knerin ku bsuyan nya tmalung maha, phtuw ku niya *'mmuk

kalux gali r’iyas na knerin musa phinas blihun ta, galiy bes hiya Iki! pungan
nku bsuyan nya tmalung ru misu smwayan ku inlungan nya. kinsasan lga aw
niyan balay mhtuw ku niya smakuy kalux gali r’1iyas na knerin hasa, txan ku
bsuyan tmalung hasa lga, siy niya galiy bes la. nanu maha kani ku mgluw
myanux laha Iru pyux balay ku kinbahan naha uzi la. rngu ba Inglung ku
kinbahan ru memaw naha halan pinsnenu shuway nku nukis naha. nanu 1y
ita ku Tayan hiya ga siki ptasan r’iyas ttxan na betunux balay balay na tu’iy
gaga Tayan, maha kani Iga musa thuyay ba magan sku bes ru ba musa sali
s’uli uzi, hani la son naha maha u pyang blay balay na gaga ta Tayan ma.
pyux balay pinnungan kay kwara ita Tayan ku pinsgayan kinyanux
binkis rali yuawaw na ““ Papak Wa’a ” hani, te sazing hani hiya ga nisan muw
pungan Tomuk maha, aring rali ita binkis myanux sku hugan heci, ima ba sa
sesyaw sya na bsilung maga, siy tbah mshuwah sya ru wahan
nya ‘'mmuk sku alang, memaw minkux ru mgyay kwara alang tayan, nanu iy
rasun mgyay nku Tomuk maha, nanu Iniy la? huwa ka maha kani, hala ta

mgyay sku rahu rgyax na Papak Wa’a hasa la.

